
«Հայաստանի Հանրապետության կառավարության 2020 թվականի մայիսի 7-ի N712-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի

	1. Արդարադատության նախարարություն
	14.12.2021թ.

	
	N//41534-2021 

	«Հայաստանի Հանրապետության կառավարության 2020 թվականի մայիսի 7-ի թիվ 712-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առարկություններ չունենք:
	Ընդունվել է ի գիտություն:

	2. Տարածքային կառավարման և ենթակառուցվածքների նախարարություն 
	14.12.2021թ.

	
	NԳՍ/15.2/32460-2021

	«Հայաստանի Հանրապետության կառավարության 2020 թվականի մայիսի 7-ի N712-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը գտնվում է ՀՀ Արագածոտնի, ՀՀ Լոռու և ՀՀ Շիրակի մարզպետարանների հետ քննարկման փուլում:

Քննարկման արդյունքները ստանալուց և ամփոփելուց հետո Ձեզ լրացուցիչ կներկայացնենք:
	  Ընդունվել է ի գիտություն:
	

	
	15.12.2021թ.
	

	
	NԳՍ/15.2/32607-2021
	

	«Հայաստանի Հանրապետության կառավարության 2020 թվականի մայիսի 7-ի N 712-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը /այսուհետ՝ Նախագիծ/ քննարկվել է ՀՀ Արագածոտնի, ՀՀ Լոռու և ՀՀ Շիրակի մարզպետարանների հետ:

Քննարկման արդյունքներով ՀՀ Շիրակի մարզպետարանն առաջարկում է՝ Նախագծի 1-ին կետի 1-ին ենթակետի «ա» պարբերությունում «2022 թվականի հունվարի 20-ը» բառերը փոխարինել «2022 թվականի մայիսի 20-ը» բառերով:
	Ընդունվել է:

Շիրակի մարզպետի հետ համատեղ քննարկման արդյունքում նախագծի 1-ին կետի 1-ին ենթակետի «ա» պարբերությունում «2022 թվականի հունվարի 20-ը» ժամկետը փոխարինվել է «2022 թվականի մարտի 1-ը» ժամկետով:
Փոփոխությունն աշխատանքային կարգով համաձայնեցվել է նաև շահագրգիռ մարմինների հետ:
	

	2.1 Լոռու մարզպետարան
	

	
	

	Լոռու մարզպետարանում քննարկվել է ՀՀ կառավարության 2020 թվականի մայիսի 7-ի N712-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, ինչի վերաբերյալ մեր դիրքորոշումը դրական է: 


	Ընդունվել է ի գիտություն:
	

	2.2 Արագածոտնի մարզպետարան
	

	
	

	«Հայաստանի Հանրապետության կառավարության 2020 թվականի մայիսի 7-ի N712-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առարկություններ չունենք։

Տեղեկացնում ենք նաև, որ ՀՀ Արագածոտնի մարզպետարանին հատկացված 143.374.2 հազ.դրամ միջոցներից «Հայաստանի Ֆուլեր Տնաշինական Կենտրոն»-ի կողմից ներկայացված ճշտված տվյալների համաձայն իրացվել է 84.853.323 հազ.դրամ և խնայված գումարը կազմում է 58.504.877 հազ.դրամ:
	Ընդունվել է ի գիտություն:
	

	2.3 Շիրակի մարզպետարան
	

	
	

	Ի կատարումն Ձեր 2021 թվականի դեկտեմբերի 13-ի NԳՍ/15.2/32347-2021 հանձնարարականի՝ ստորև ներկայացնում ենք առաջարկություն «Հայաստանի Հանրապետության կառավարության 2020 թվականի մայիսի 7-ի N712-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (Նախագիծ) վերաբերյալ:

ՀՀ կառավարության 2020 թվականի մայիսի 7-ի N712-Ն որոշման համաձայն՝ ՀՀ Շիրակի մարզի Ջաջուռ, Մայիսյան, Շիրակ, Մարմաշեն, Բասեն, Սառնաղբյուր, Գուսանագյուղ բնակավայրերում երկրաշարժից անօթևան մնացած և բնակապահովման ծրագրի շահառու ճանաչված թվով 25 ընտանիքների համար Ֆուլեր տնաշինական կենտրոն բարե​գոր​ծա​կան հասարակական կազմակերպության կողմից իրականացվող բնակելի տների կառուցման աշխատանքները գտնվում են ավարտական փուլում: Կառուցման աշխատանքների ավարտից հետո կստեղծվի ավարտված շինարարական օբյեկտը շահագործման ընդունող հանձնաժողով՝ բնակելի տները շահագործման ընդունելու նպատակով (համայնքների ղեկավարների կողմից կիրականացվեն նաև բնակելի տների փաստագրման աշխատանքներ): 

Միաժամանակ հայտնում ենք, որ ՀՀ Շիրակի մարզպետի կողմից 10.12.2021թ. ստեղծվել է աշխատանքային խումբ՝  ուսումնասիրելու               ՀՀ Շիրակի մարզի Ջաջուռ, Մայիսյան, Շիրակ, Մարմաշեն, Բասեն, Սառնաղբյուր, Գուսանագյուղ բնակավայրերում թվով 26 շահառու ընտանիքների համար Ֆուլեր տնաշինական կենտրոն բարե​գոր​ծա​կան հասարակական կազմակերպության կողմից իրականացվող բնակելի տների կառուցման աշխատանքների ընթացքը և ներկայացված հաշվարկ հիմնավորումները:

Տեղեկացնում ենք նաև, որ թվով 1 շահառու ընտանիքի համար նախատեսված բնակելի տան կառուցման աշխատանքները մինչև օրս չեն մեկնարկել՝ շահառուի կողմից վերոհիշյալ որոշմամբ սահմանված դրույթերի հետ համաձայն չլինելու պատճառով:

Հաշվի առնելով վերոգրյալը՝  առաջարկում ենք  Նախագծի 1-ին կետի 1-ին ենթակետի «ա» պարբերությունում «2022 թվականի հունվարի 20-ը» բառերը փոխարինել «2022 թվականի մայիսի 20-ը» բառերով:
	Ընդունվել է:

Շիրակի մարզպետի հետ քննարկման արդյունքում նախագծի 1-ին կետի 1-ին ենթակետի «ա» պարբերությունում «2022 թվականի հունվարի 20-ը» ժամկետը փոխարինվել է «2022 թվականի մարտի 1-ը» ժամկետով:

Փոփոխությունն աշխատանքային կարգով համաձայնեցվել է նաև շահագրգիռ մարմինների հետ:

	

	3. Ֆինանսների նախարարություն
	15.12.2021թ.

	
	N01/8-4/20527-2021

	Ի կատարումն ՀՀ վարչապետի 13.12.2021թ-ի N 02/16.10/42873-2021 հանձնարա​րականի՝ քննարկելով «Հայաստանի Հանրապետության կառավարության 2020 թվականի մայիսի 7-ի N712-Ն որոշման մեջ փոփոխություններ և լրացումներ կատարելու մասին»                                        ՀՀ կառավարության որոշման նախագիծը, որով, մասնավորապես, առաջարկվում է լրացուցիչ ժամկետ սահմանել երկրաշարժի հետևանքով անօթևան մնացած ընտանիքների համար բնակելի տների կառուցման աշխատանքների վճարումների կատարման մասով, ինչպես նաև ճշգրտել տնտեսված գումարների ՀՀ պետական բյուջե վերադարձնելու ժամկետները, հայտնում ենք, որ առարկություններ և առաջար​կություններ չունենք:
	Ընդունվել է ի գիտություն:
	


